
Prosiectau Ynni Cymunedol

Diolch am eich llythyr dyddiedig 7 Chwefror 2018 ar ran y Pwyligor Newid Hinsawdd, yr
Amgylchedd a Materion Gwledig. Rwy’n falch o gael cyfle i ddangos beth mae Llywodraeth
Cymru'n ei wneud i gefnogi prosiectau ynni cymunedol.

Fel y mae’r Pwyllgor wedi nodi, mae gwaith rhagorol yn cael ei wneud gan Wasanaeth Ynni
Lleol Llywodraeth Cymru. Yn ystod yr wyth mlynedd y mae Llywodraeth Cymru wedi bod yn
darparu gwasanaethau ar ynni lleol, rydym wedi cefnogi dros 200 o gymunedau i gyflawni
prosiectau. Mae ein gwasanaethau wedi darparu cyngor a chymorth gan swyddogion
cyflawni lleol profiadol, cyllid grant ar gyfer datblygu cynlluniau a mynediad at gronfeydd
adeiladu cyfalaf o'r Gronfa Benthyciadau Ynni Lleol. Ers 2010, adeiladwyd 16 prosiect o
ganlyniad i'r cymorth a gafwyd gan gynlluniau ynni adnewyddadwy Llywodraeth Cymru.
Mae hyn wedi arwain at gynnydd o 8.5 MW o gynhwysedd gosodedig mewn perchnogaeth
gymunedol. Mae ein hymrwymiad i barhau i gefnogi ynni cymunedol wedi’i nodi yn “Symud
Cymru Ymlaen”, y Rhaglen Lywodraethu.

1. Cynyddu’r gefnogaeth ar gyfer ynni dan berchnogaeth leol

Lansiwyd y Gwasanaeth Ynni Lleol ym mis lonawr 2016 mewn ymateb i'r angen i grwpiau
cymunedol, BBaChau a mentrau cymdeithasol gydweithio er mwyn gwireddu manteision
llawn ynni lleol. Darparodd y gwasanaeth ddull ar-lein o ddatblygu prosiectau traws-sector
ac mae swyddogion datblygu o'r gwasanaeth wedi bod yn allweddol o ran ffurfio
partneriaethau. Fodd bynnag, mae rhagor o waith i’'w wneud. Dyna pam rwy’n pennu
targedau uchelgeisiol ar gyfer trydan dan berchnogaeth leol ac ar gyfer perchnogaeth leol o
fewn datblygiadau mawr. Rwy'n ddiweddar wedi cyhoeddi galwad am dystiolaeth i lywio ein
dull o gefnogi'r gwaith o gyflawni'r targedau hyn. Cynhaliwyd dau ddigwyddiad fis diwethaf i
drafod yr alwad am dystiolaeth, sy’'n cau ddiwedd Mawrth. Wedi hynny byddwn yn
dadansoddi ymatebion ac yn ystyried sefyllfa Liywodraeth Cymru.

Dylai awdurdodau lleol gydweithredu &'r cymunedau maen nhw’n eu cefnogi. Mae yna rai
enghreifftiau rhagorol o awdurdodau lleol yn galluogi ynni cymunedol, yn cynnwys Cynllun
Ynni a Menter Cymunedol Abertawe dan arweiniad Dinas a Sir Abertawe, sydd bellach wedi
trosglwyddo arae paneli solar 200 cilowat ar yr ystad gyhoeddus i'r gymuned. Mae angen
mwy o’r cyd-fentrau hyn.

Y liynedd, buom yn gweithio gyda'’r rhai a oedd yn derbyn cymorth gan wasanaethau Ynni
Lleol a Twf Gwyrdd Cymru i weld sut allai darpariaeth gyfredol ddiwallu anghenion yn fwy
effeithiol yn y dyfodol. Yn sgil yr adborth hwn rydym wedi caffael gwasanaeth sy’n cyfuno’n
cymorth ar gyfer y sectorau hyn, a fydd yn cael ei lansio’'n fuan. Bydd y gwasanaeth Ynni
Lleol cyfredol yn symud i Wasanaeth Ynni Llywodraeth Cymru dros y misoedd nesaf. Bydd
y cymorth hwn yn canolbwyntio mwy ar ddod & chyfranogwyr ynghyd i gefnogi'r
datblygiadau priodol o fewn yr ardaloedd maen nhw’n byw.

2. Cael gafael ar gyllid

Rwyf wedi siarad yn aml am benderfyniadau Liywodraeth y DU yn 2015 i eithrio
technolegau gwynt a solar ar y tir o arwerthiannau ‘Contractau Gwahaniaeth’ ac i leihau
lefelau Tariffau Cyflenwi Trydan, sydd wedi achosi gostyngiad dramatig yn hyfywedd
prosiectau. Ysgrifennais am hyn unwaith eto at Lywodraeth y DU eto fis Tachwedd
diwethaf, yn nodi safbwynt cyffredin ar gefnogi ynni adnewyddadwy yng Nghymru, wedfi'i
lofnodi gan amrywiaeth o randdeiliaid o Gymru. Cyd-gysylltwyd y safbwynt hwn drwy fy
nhrafodaeth Ford Gron Gweinidogol ar Brexit. Roedd y datganiad yn nodi ein barn gyfunol
ar y manteision economaidd, cymdeithasol ac amgylcheddol sy’'n deillio o barhau i
ddefnyddio datblygiadau gwynt a solar ar y tir yng Nghymru ac yn annog adfer y cymorth
hwn yn gryf. Byddaf yn ysgrifennu eto’'n fuan ynghylch yr ymgynghoriad cyfredol ar y dull
Contractau Gwahaniaeth. Byddaf yn parhau i alw ar Lywodraeth y DU i adfer cymorth ar
gyfer y technolegau mwyaf fforddiadwy, gan ddarparu llwybr i farchnata ar gyfer rhagor o
ynni adnewyddadwy a lleihau’r costau i'r sawl sy’'n talu'r biliau.

Sefydiwyd ein Cronfa Benthyciadau Ynni Lleol i ddarparu cyllid ar gyfer prosiectau a
gefnogir gan y Gwasanaeth Ynni Lleol, i gynyddu capasiti cynhyrchu dan berchnogaeth leol
a chefnogi canlyniadau ynni lleol cysylitiedig eraill. Mae Banc Datblygu Cymru'n rheoli’'r
gronfa ac mae’r penderfyniadau’n cael eu gwneud gan Banel Buddsoddi'r gronfa yn
seiliedig ar y Strategaeth a'r Canllawiau Buddsoddi y cytunwyd arnynt gan bawb. Ar hyn o
bryd, mae’r gronfa’n darparu benthyciadau ar gyfraddau'r farchnad er mwyn sicrhau bod y
cyllid yn gydnaws a chyllid Llywodraeth y DU ac yn bodloni gofynion Cymorth
Gwladwriaethol.

Rwyf o'r farn ei bod hi'n bwysig lleihau cost cyllid i gymunedau er mwyn cadw mwy o
fanteision yn lleol. Mae fy swyddogion wrthi'n gweithio i nodi ffyrdd o ddarparu cyllid cost



isel o fewn rheoliadau cyfredol. Fodd bynnag, mae lefel y perygl uwch sy’n gysylitiedig &
chyllido camau adeiladu prosiectau’n golygu bod hyn yn her. Mae ein gwasanaeth Ynni
Lleol yn helpu grwpiau i ddod o hyd i gyllid ar gyfradd is ar 6l adeiladu. Rwy’'n ddiweddar
wedi darparu cyllid ychwanegol i'r Gwasanaeth Ynni Lleol, i weithio gyda Chyngor
Gweithredu Gwirfoddol Cymru i ddefnyddio Buddsoddiad Cymdeithasol Cymru i greu cronfa
fenthyciadau ynni cymunedol. Mae’r gwaith hwn yn treialu ail-gyllido benthyciad adeiladu
cymuned gyda chyllid cost isel, wedi'i godi gan drydydd partion fel buddsoddiad
cymdeithasol elw isel. Os bydd yn llwyddo, gellir ei gyflwyno’n ehangach, gan ddod 4 mwy o
gyllid cost isel i'r sector.

Ar ddiwedd 2015 penderfynodd Trysorlys Ei Mawrhydi i eithrio prosiectau ynni cymunedol o
Ostyngiad yn y Dreth ar Fuddsoddiad Cymdeithasol (SITR), gan ystyried bod hyn yn gyllid
dwbl i brosiectau sy’n derbyn Tariffau Cyflenwi Trydan. Cafodd y llywodraeth a'r sector eu
synnu gyda’r penderfyniad ar y pryd. Ers hynny mae'r sector wedi lobio’r Trysorlys i
gynnwys cynlluniau ynni cymunedol yn SITR. Mae'r ymgyrch hon yn cael ei harwain gan
Community Energy England, gyda chefnogaeth Ynni Cymunedol Cymru. Nid yw hyn yn
ymddangos yn rhwystr mawr gan fod y sector yng Nghymru wedi parhau i lwyddo i ddenu
buddsoddiad preifat i brosiectau ynni cymunedol drwy gynigion cyfranddaliadau ers 2015.
Fodd bynnag, rydym yn cytuno y gallai bod yn gymwys am SITR fod o fudd i'r sector ac
rydym yn parhau i gefnogi eu hymgyrch i'r Trysorlys.

Mae gennyf ddiddordeb yn sylw'r Pwyllgor ynghylch Llywodraeth Cymru ac awdurdodau
lleol yn dod yn brynwr o ddewis i ynni cymunedol ledied Cymru. Fel y gwyddoch, mae'r holl
drydan a brynwyd ar gyfer gwasanaethau cyhoeddus yng Nghymru gan y Gwasanaeth
Caffael Cenedlaethol wedi dod o ffynonellau adnewyddadwy erbyn 2017, a'r dyhead yw i'r
cyfan ddod o ffynonellau o Gymru.

Rydym hefyd yn edrych ar sut y gallai'r sector cyhoeddus helpu i sbarduno datblygiadau
newydd drwy leihau risgiau datblygu. Gallai hyn gynnwys defnyddio pwer prynu cyfunol y
sector cyhoeddus i ddangos incwm hirdymor. Mae ein gwaith cychwynnol wedi nodi heriau
cymhleth yn gysylitiedig & chymorth gwladwriaethol a chyfraith caffael sydd angen eu
harchwilio’n fanwl cyn y gellir llunio cynllun. Rydym yn parhau i weithio i feithrin
dealltwriaeth a datrys y problemau hyn. Fodd bynnag, mae angen i gymunedau a
datblygwyr y sector cyhoeddus sicrhau'r pris gorau posibl am gynhyrchu. Bydd canfod
sefydliadau sy’'n barod i dalu pris uchel am ynni glan yn parhau i fod yn her i'n
gwasanaethau cymorth.

3. Canllawiau cynllunio i gefnogi prosiectau ynni cymunedol

Rwyf newydd lansio ymgynghoriad ar fersiwn cwbl ddiwygiedig o Bolisi Cynllunio Cymru, yn
sgil Deddf Liesiant Cenedlaethau'r Dyfodol, a fydd yn egluro materion yn gliriach i’r rhai sy'n
gwneud penderfyniadau. Mae'r testun diwygiedig yn mabwysiadu dull mwy integredig o
ymdrin & pholisi ynni, gan bwysleisio datgarboneiddio fel y sbardun ar gyfer dewisiadau
cynllunio. Diweddarwyd y polisi hefyd i egluro’r hyn a ddisgwylir gan awdurdodau cynllunio
lleol wrth ystyried cynhyrchu ynni adnewyddadwy a charbon isel priodol yn eu cynlluniau
datblygu. Mae dolen i'r ymgynghoriad, sy’'n para o 12 Chwefror i 18 Mai 2018, isod:
https://beta.llyw.cymru/polisi-cynllunio-cymru-argraffiad-
10?_0a=2.207893978.913939878.1519819990-1573421089.1453973012.

Rwyf hefyd yn cynllunio i'w gwneud hi'n haws i adeiladu datblygiadau adnewyddadwy heb
ganiatad cynllunio. Mae yna hawliau datblygu a ganiateir helaeth ar hyn o bryd ar gyfer
gosodiadau ynni adnewyddadwy microgynhyrchu a byddaf yn ymgynghori yn y gwanwyn ar
newidiadau pellach posibl. Bydd yr ymgynghoriad yn cynnig dileu’r angen i wneud cais am
ganiatad cynllunio ar gyfer gosodiadau solar ar doeau annomestig o unrhyw faint a
datblygiadau ynni dwr bach, risg isel.



Rwy’n cydnabod bod prosiectau ynni adnewyddadwy lleol a chymunedol angen cymorth i
lywio drwy’r system gynllunio a thros y blynyddoedd diwethaf rydym wedi ysgrifennu at
awdurdodau cynllunio lleol yn gofyn iddynt fod mor hyblyg & phosibl wrth ymdrin &
phrosiectau cymunedol. Yn 2016, comisiynwyd yr Ymddiriedolaeth Arbed Ynni i gynnal
hyfforddiant ar brosiectau ynni adnewyddadwy cymunedol. Daeth yr hyfforddiant &
chynrychiolwyr o grwpiau cymunedol a swyddogion cynllunio awdurdodau lleol ynghyd i
ddatblygu cyd-ddealltwriaeth ac i amlygu ffyrdd y gall prosiectau ynni adnewyddadwy
cymunedol lywio drwy’r system gynllunio yn well. Darparwyd hyfforddiant i aelodau
awdurdodau lleol hefyd. Cynhaliwyd chwe sesiwn hyfforddi ledled Cymru, gyda chyfanswm
0 63 o bobl yn eu mynychu. Rhagwelwn y bydd Gwasanaeth Ynni Llywodraeth Cymru'n
darparu mwy o gyfleoedd ar gyfer cyd-ddeall datblygiadau ynni cymunedol.

4. Ardrethi busnes a phrisiadau sy’n gysylltiedig & phrosiectau ynni cymunedol

Byddwn yn cyflwyno cynliun Rhyddhad Ardrethi Busnesau Bach (SBRR) parhaol newydd o
1 Ebrill 2018, yn dilyn yr ymgynghoriad a gynhaliwyd yn ystod yr hydref y llynedd. Roedd yr
ymgynghoriad yn gwahodd sylwadau ar a ddylid darparu cymorth ychwanegol i rai mathau o
fusnesau sy’n cefnogi amcanion Llywodraeth Cymru, gan roi'r agenda datgarboneiddio fel
enghraifft.

Mae'r cynllun SBRR cyfredol, sydd wedi'i ymestyn nes 31 Mawrth 2018, yn darparu
rhyddhad llwyr i fusnesau cymwys sydd & gwerth ardrethol o hyd at £6,000 a rhyddhad
graddedig i'r rhai sy’'n werth rhwng £6,001 a £12,000. Mae’r cynllun hwn yn darparu
rhyddhad i dros 70% o drethdalwyr yng Nghymru, ac nid yw dros 50% o drethdalwyr yn talu
ardrethi o gwbl. Er mwyn ein galluogi ni i dargedu rhyddhad yn fwy effeithiol, bydd y cynllun
newydd yn cynnal y meini prawf cymhwysedd hyn ond yn cyfyngu ar niferoedd yr eiddo sy’n
gymwys am ryddhad ardrethi busnesau bach i ddau eiddo fesul busnes ym mhob awdurdod
lleol. Mae hyn yn rhyddhau tua £7 miliwn a fydd yn cael ei ail-fuddsoddi mewn meysydd
rhyddhad eraill, yn cynnwys cymorth ychwanegol ar gyfer prosiectau ynni dwr.

Mae’r cynllun Rhyddhad Ardrethi Trosiannol gwerth £10 miliwn, sy'n cael ei ariannu’n llawn
gan Lywodraeth Cymru, hefyd yn helpu busnesau sydd wedi gweld cynyddiadau yn eu
gwerth ardrethol yn sgil ailbrisio sy’n effeithio’n andwyol ar eu haw! i Ryddhad Ardrethi
Busnesau Bach. Bydd y cynllun hwn yn helpu trethdalwyr cymwys drwy eu galluogi i
gynnwys unrhyw gynyddiadau yn y swm sy’n rhaid iddynt ei dalu'n raddol dros gyfnod o dair
blynedd. Nid oes proses ymgeisio ac mae'r rhyddhad yn cael ei roi'n awtomatig ar filiau
trethdalwyr cymwys.

Ar ben y cymorth hwn, cyhoeddais yn ddiweddar y byddai cynllun grant yn cael ei sefydlu ar
gyfer prosiectau ynni dwr gyda gwerth ardrethol o hyd at £50,000. Bydd y cynllun grant hwn
yn darparu rhyddhad llwyr i brosiectau ynni dwr cymunedol i sicrhau eu bod yn gallu cadw’r
budd gorau posibl i'r ardal leol. Yn ogystal & hyn, bydd y cynllun yn darparu cymorth sy’n
ddigonol i gapio’r cynnydd mewn ardrethi i ddatblygiadau bach eraill i 10% neu £1,000 lle
nad oedd atebolrwydd blaenorol.

Bydd y cynllun grant newydd yn seiliedig ar geisiadau, er bydd y broses yn gosod baich
gweinyddol mor ysgafn & phosibl ar sefydliadau bach. O dan y cynllun, bydd perchnogion
datblygiadau ynni dWwr gyda gwerth ardrethol o lai na £50,000 yn gallu gwneud cais i
Lywodraeth Cymru am grant tuag at eu rhwymedigaethau ardrethi annomestig yn 2017/18 a
2018/19. Bydd y cynllun grant hwn yn darparu mwy o gymorth i ddatblygwyr ynni dwr yng
Nghymru na'r hyn sydd ar gael yng ngweddill y DU.



Cefais gyfarfod ag Ysgrifennydd y Cabinet dros Gyllid fis Medi y llynedd i drafod ffyrdd o
liniaru effaith rhyddhad ardrethi ar y sector cymunedol. Datblygwyd y cynilun a gyhoeddwyd
gennym ar y sail bod gan ynni dwr lawer o gostau cyfalaf ymlaen llaw a’i fod wed/’i
effeithio’n sylweddol gan ailbrisio ardrethi annomestig. Datblygwyd y cynllun grant ynni dwr
a'i gytuno ar y cyd gydag Ysgrifennydd y Cabinet dros Gyllid, ac mewn ymgynghoriad &
Chymdeithas Ynni DWwr Prydain ac Ynni Cymunedol Cymru.

Mae Llywodraeth Cymru’n awyddus i ddatblygu ateb hirdymor i'r cwestiwn a godwyd gan y
sector ynni dwr am ardrethi busnes. Rwyf wrthi'n comisiynu cyngor annibynnol ar achosion
a chamau unioni posibl ar gyfer ynni dwr a datblygiadau gwresogi ardal i lywio polisi’r
dyfodol.

5. Targedau ar gyfer cynhyrchu ynni’n lleol

Mae'n galonogol clywed fod y Pwyligor wedi derbyn adborth yn awgrymu bod y targed o
gynhyrchu 1GW o ynni adnewyddadwy dan berchnogaeth leol erbyn 2030 yn realistig ac yn
bosibl i'w gyflawni. Rwy'n cytuno y bydd angen cymorth a phrosesau hwyluso i helpu i
gyflwyno a datblygu prosiectau. Bydd yr alwad am dystiolaeth ar berchnogaeth leol yn
llywio'n dull o gyflawni’r targed ynni lleol o 1GW. Rwy’n credu bod gan annog prosiectau i
ddod ymlaen ar sail rhanberchnogaeth nifer o fanteision posibl, o ran ennyn cefnogaeth yn
lleol a sicrhau manteision ynni adnewyddadwy ar lefel leol.

Fis Rhagfyr y llynedd, cyhoeddais arolwg Cynhyrchu Ynni yng Nghymru, yn cynnwys
gwybodaeth am y lefelau o ynni adnewyddadwy a gynhyrchwyd yng Nghymru a'r gyfran a
gynhyrchwyd o asedau cymunedol. Ar ddiwedd 2016 roedd 62,420 o brosiectau dan
berchnogaeth leol, 93 y cant o'r holl osodiadau ynni adnewyddadwy. Roedd cyfanswm
cynhwysedd gosodedig ynni dan berchnogaeth leol yn 575 MW, sef 397 MW o drydan a
177 MW o wres, sef cynnydd o 40 y cant ers 2014. Roedd cynhwysedd ynni adnewyddadwy
dan berchnogaeth leol yn 17% o gyfanswm y cynhwysedd ynni adnewyddadwy a 5% o
gynhwysedd ynni'n gyffredinol.

Mae gan y system gynllunio rél bwysig i helpu i sicrhau bod targedau ynni adnewyddadwy’'n
cael eu cyflawni. | helpu i gyflawni'r targedau hyn, mae’n rhaid i awdurdodau lleol
fabwysiadu dull arweinyddiaeth weithredol ar lefel leol. Mae'r fersiwn ddiwygiedig o Bolisi
Cynllunio Cymru’n cynnig cyflwyno gofyniad ar gyfer awdurdodau cynllunio lleol i nodi
targedau ar gyfer ynni adnewyddadwy yn eu cynlluniau datblygu. Bydd hyn yn cynnwys
ystyried y gofynion seilwaith yn ogystal &'r cynhyrchu ei hun. Gwelwn y bydd y Fframwaith
Datblygu Cenedlaethol yn cyflawni rél integreiddio bwysig yn y broses hon.

Rydym wrthi'n gweithio gyda Cyfoeth Naturiol Cymru i bennu eu dull o ddatblygu
Datganiadau Ardal ar gyfer Cymru. Bydd y rhain yn darparu sylfaen dystiolaeth i hwyluso
gweithrediad y Polisi Adnoddau Naturiol, yn cynnwys blaenoriaeth i gynyddu ynni
adnewyddadwy, i roi gwybodaeth ar gyfer lleoli’r prosiectau iawn yn y lle iawn.

Rydym wedi ymrwymo i ddatblygu Atlas Ynni i Gymru ac wrthi'n trafod cwmpas a phwrpas y
gwaith hwn. Gallai gynnwys dull o integreiddio gwybodaeth am y cynhyrchu sy’'n digwydd ar
hyn o bryd, y defnydd o ynni, adnoddau posibl a galw’r dyfodol, er mwyn darparu tystiolaeth
seiliedig ar le ar gyfer datblygu cynhyrchu a'i gyfateb i alw. Rydym wedi bod yn cefnogi'r
gwaith o ddatblygu adnodd o'r fath gyda Chyngor Bwrdeistref Sirol Pen-y-bont ar Ogwr a’r
Catapwlit Systemau Ynni drwy ein rhaglen Byw yn Glyfar, a fydd yn galluogi Pen-y-bont ar
Ogwr i lunio Strategaeth Ynni sy’n canolbwyntio ar ddatgarboneiddio. Rwy’n ymwybodol o
waith arall yn y maes hwn fel gwaith y Sefydliad Materion Cymreig gyda gwaith Dinas
Ranbarth Bae Abertawe. Rydym yn rhagweld y bydd yr Atlas Ynni i Gymru’n adnodd
defnyddiol ar gyfer datblygu dulliau mwy cydlynol o ymdrin ag ynni lleol.



Gobeithio y bydd yr wybodaeth hon yn ddefnyddiol i'r Pwyligor. Rwy’'n hapus i ddarparu
anhyw esboniad pellach angenrheidiol yn sesiwn graffu'r Pwyllgor ar 22 Mawrth.

